
నిశ్చయంగా ఒక దాసుడు నమాజు చేస్తాడు, కానీ అతనికి దాని
నుండి పదవ వంతు, తొమ్మిదవ వంతు, ఎనిమిదవ వంతు, ఏడవ వంతు,

ఆరవ వంతు, ఐదవ వంతు, నాలుగవ వంతు, మూడవ వంతు, సగం తప్ప
పుణ్యం వ్రాయబడదు (నమాజులో తన పరధ్యానం కారణంగా

పుణ్యాలు కోల్పోతాడు)

అబ్దుల్లాహ్ ఇబ్న్ అనమహ్ ఉల్లేఖన: నేను అమ్మార్ బిన్ యాసిర్ మస్జిదులో ప్రవేశించి
నమాజు చేయడం చూశాను, ఆయన నమాజును చాలా క్లుప్తంగా చేసారు. ఆయన బయటకు వచ్చినప్పుడు,
నేను ఆయన వద్దకు వెళ్లి, "ఓ అబుల్ యఖ్జాన్, మీరు నమాజును చాలా క్లుప్తంగా చేసారు"
అని అన్నాను. దానికి ఆయన, "నేను దాని నియమాలలో దేనినైనా విడిచిపెట్టినట్లు మీరు
చూశారా?!" అని అడిగారు. నేను "లేదు" అని సమాధానమిచ్చాను. అప్పుడు ఆయన ఇలా అన్నారు:
"నిశ్చయంగా, షైతాన్ పరధ్యానం నుండి తప్పించుకోవడానికి నేను తొందరపడ్డాను. నేను

రసూలల్లాహ్ సల్లల్లాహు అలైహి వసల్లం ఇలా చెప్పగా విన్నాను: «నిశ్చయంగా ఒక దాసుడు
నమాజు చేస్తాడు, కానీ అతనికి దాని నుండి పదవ వంతు, తొమ్మిదవ వంతు, ఎనిమిదవ వంతు, ఏడవ

వంతు, ఆరవ వంతు, ఐదవ వంతు, నాలుగవ వంతు, మూడవ వంతు, సగం తప్ప పుణ్యం వ్రాయబడదు
(నమాజులో తన పరధ్యానం కారణంగా పుణ్యాలు కోల్పోతాడు)».

[హసన్ హదీథు] [ఆహ్మద్ నమోదు చేసినారు:]

అమ్మార్  బిన్  యాసిర్  రదియల్లాహు  అన్హుమా  మస్జిద్లోకి  ప్రవేశించి  ఒక  తేలికపాటి  నఫిల్
నమాజ్ చదివారు. ఆయన మస్జిద్ నుండి బయటకు రాగానే, అబ్దుల్లా బిన్ అనమహ్ ఆయనను అనుసరించి,
"ఓ  అబుల్  యఖ్జాన్!  మీరు  మీ  నమాజ్ను  చాలా  తేలికగా  ముగించడాన్ని  నేను  చూశాను!"  అని
అన్నారు.  దానికి  అమ్మార్  రదియల్లాహు  అన్హు  ఇలా  అన్నారు:  "నేను  దాని  మూలస్థంభాలలో
(అర్కానులలో),  విధులలో  (వాజిబ్  లలో)  లేదా  షరతులలో  దేనిలోనైనా  విడిచిపెట్టినట్లు  లేదా
తగ్గించినట్టు  మీరు  చూశారా?!"  అతను,  “లేదు”  అని  అన్నాడు.  అప్పుడు  అమ్మార్  ఇలా  అన్నారు:
"అందుకే షైతాను నన్ను పరధ్యానంలో పడవేయక ముందే నేను దానిని సంక్షిప్తం పూర్తి చేశాను.
ప్రవక్త  సల్లల్లాహు  అలైహి  వసల్లం  ఇలా  తెలియజేశారు:  ‘నిశ్చయంగా  ఒక  దాసుడు  నమాజ్
చేస్తాడు, అయితే అతనికి దాని ప్రతిఫలంలో పదవ వంతు లేదా తొమ్మిదవ వంతు లేదా ఎనిమిదవ వంతు
లేదా ఏడవ వంతు లేదా ఆరవ వంతు లేదా ఐదవ వంతు లేదా నాలుగవ వంతు లేదా మూడవ వంతు లేదా సగభాగం
మాత్రమే వ్రాయబడుతుంది.’

